
Գյուտարարական խնդիրների լուծման տեսությունը (ԳԽԼՏ) սովորողների 
ստեղծարար մտքի կատարելագործման մեթոդների և ալգորիթմների հավաքակազմ էֈ 
Աշխատանքում նշված տեսության կիրառումը հնարավորինս վեր է հանել 
հանրակրթական դպրոցի տեխնոլոգիական առարկաների նախագծային մեթոդով 
ուսուցանելու առանձնահատկություններն ու առավելությունները: Այստեղ հատկապես 
կարևորվում է սովորողների ստեղծագործ երևակայության զարգացումը, ինչպես նաև 
նպատակը՝ ստեղծագործ մտածողությամբ անհատների ձևավորման տեսակետից: 
Հոդվածում դիտարկվում են տեսության հնարավորությունները հիմնական դպրոցում 
«Տեխնոլոգիա» առարկայի ուսուցման գործընթացումֈ                                

   Բանալի բառեր`  ստեղծարարություն, ստեղծարար տեխնոլոգիա, 
գյուտարարական խնդիրներ, նախագծային ուսուցման մեթոդ, ԳԽԼՏ-մանկավարժությունֈ 
 Ներկայացված է խմբագրություն 01.11.2016 թ.  

 
Տեխնոլոգիական գործընթացն ինքնին խնդիր է, որի լուծման համար անհրաժեշտ է 

վերհանել և լուծել հարցի հիմքում ընկած հակասությունները, այսինքն` տեսնել 

հիմնախնդիրները և չեզոքացնել խանգարող պատճառներըֈ Այստեղ անհրաժեշտ են 

հատուկ կարողություններ և տեխնոլոգիական մոտեցումներ, ինչպիսիք են խնդրի իմաստի 

ընկալման և որոնման հիմնական ուղղությունների ճիշտ սահմանման կարողություններ, 

խնդիրների ընտրության և լուծումների ուղղվածության որոնման արդյունքում 

կուտակված տեղեկատվության համակարգումը: Միաժամանակ հարկ է մշակել 

ավանդական լուծումներից հեռանալու ճանապարհներ և գտնել ունակություններ, 

տրամաբանորեն և ոչ ստանդարտ, համակարգված մտածելու կարողություն, ստեղծագործ 

աշխատանքի արդյունավետության նշանակալի բարձրացում, ըստ ժամանակի 

խնդիրների լուծման արագություն, առարկաներն ու երևույթները նորովի դիտարկելու 

կարողություն, գյուտարարական գործունեության խթանում, մտահորիզոնի ընդլայնում [1, 

2] ֈ 

Աշխատանքի նպատակն է հիմնական դպրոցի բարձր դասարաններում 

տեխնոլոգիական  առարկաների դասավանդման գործընթացում ուսուցիչներին զինել 

այնպիսի մեթոդներով, որոնք աշակերտներին կընձեռեն՝ համապատասխան 

ալգորիթմական ընթացակարգերի և մեթոդների մշակման միջոցով ստեղծագործելու, 

գյուտարարական բարդ խնդիրներ լուծելու հնարավորություն: 

Նպատակի իրականացման համար նախատեսված ընթացակարգը՝ տեխնիկական 

հակասությունների լուծման միջոցը,  փորձարկվել է Երևանի Մ. Ջանբազյանի անվան հ.79 

հիմնական դպրոցի 7-րդ դասարանների աշակերտների հետ՝ մասնավորապես 

ռոբոտատեխնիկայի ուսուցման ընթացքում, հեռավար կառավարվող ավտոբուսի 

նախագծման ժամանակֈ 

Առաջադրված էր խնդիր. ինչպիսի՞ ավտոբուս կարելի է նախագծել, որ այն լինի շատ 

տարողունակ և միևնույն ժամանակ լավ շարժունակֈ 

Խնդրի լուծման համար աշակերտների կողմից քննարկվեց և առաջարկվեց 

հակասությունների վերհանման աղյուսակային մեթոդըֈ Այս մեթոդն իհարկե ունի որոշ 

թերություններ՝ տիպային պահանջների սահմանափակ ցանկ, ինչպես նաև թարմացման և 

միջոցների հնարավորությունների ընդլայնման դժվարություններֈ Այնուամենայնիվ 

հաշվի առնելով աշակերտների տարիքային խումբը և հենքային գիտելիքների պաշարը, 

ընտրությունը կանգ առավ ԳԽԼՏ հակասությունների վերհանման աղյուսակային մեթոդի 

վրաֈ 

Տվյալ դեպքում աշակերտներին առաջադրվել էր հետևյալ մասնակի լրացված 

աղյուսակը` (լրացված էր միայն աղյուսակի վերնագրային տողը և «Միջոցի անվանումը» և 

սյունակը, մնացած տողերն ու սյունակները լրացվեցին աշակերտների կողմից ընդհանուր 

քննարկման արդյունքում)ֈ 

 

Աղյուսակ 1. Համաձայն ելակետային պահանջների՝ մեծ շարժունակությամբ և 

տարողունակությամբ ավտոբուսի նախագծման սխեմա 

 

 № 
Միջոցի 

անվանումը 

Միջոցի 

նկարագրությունը 
Կիրառելիության հնարավորությունը 

1 

Ավտոբուսի 

արտաքին 

պահանջները 

Կառուցել օբյեկտը 

հնարավորինս երկար 

 

  

Այս գաղափարը կիրառելի չէ, քանի որ 

շատ երկար կառուցելու դեպքում, 

իհարկե, լուծվում է 

տարողունակության հարցը, սակայն 

շարժունակության հետ խնդիրներ են 

առաջանումֈ   

2 Կոտորակում 

Շարժունակությունը 

մեծացնելու նպատակով 

կիսել երկար 

ավտոբուսը 

Կստանանք կենտրոնում ։հոդակապով 

շրջադարձով ավտոբուս, որի 

շարժունակությունը քիչ ավելի մեծ 

կլինի առաջին միջոցի 

համեմատությամբֈ 

3 Միավորում 
Միավորել օբյեկտն այլ 

օբյեկտների հետ 

Այլ օբյեկտի հետ միավորելու դեպքում 

կստանանք կենտրոնում հոդակապով 

միմյանց միացրած երկու ուղևորատար 

սրահով ավտոբուս, որը կլինի և՛ 

երկար, և՛ կարճ՝ միաժամանակֈ 

4 

Մեծ 

շարժունակությու

ն 

Կիրառել նոր 

տեխնոլոգիաներ՝ 

մեքենայի 

շարժունակությունը 

մեծացնելու համար 

Այս միջոցը կիրառելի է, եթե հնարավոր 

լինի դրամական միջոցներ ներդնելֈ 

5 

Ճկուն 

կոնստրուկցիանե

րի կիրառում 

Շարժունակությունը և 

տարողունակությունը 

մեծացնելու նպատակով 

Սա կարելի է կիրառել կոտորակման և 

միավորման միջոցների հետ 

համատեղ, սակայն արդյունքը նույնը 

ներդնել 

ճկուն`հոդակապային 

միացում  

կլինիֈ 

6 
Արտաքին տեսքի 

փոփոխություն 

Շարժունակությունը և 

տարողունակու-թյունը 

մեծացնելու նպատակով 

առաջադրել արտաքին 

տեսքի նոր լուծումներ 

(երկհարկանի 

ավտոբուսներ) 

Քանի որ 2-րդ և 3-րդ միջոցների 

կիրառումը հանգեցնում էր 

տարողունակության մեծացմանը, 

սակայն չէր լուծվում շարժունա-

կության հարցը՝ երկար ավտոբուսը 

նեղ փողոցներում շրջադարձելի չի 

լինի, ապա կարելի է միավորման 

ենթակա մասը տեղադրել հիմնական 

մասի վրաֈ Կստացվի երկհարկանի 

ավտոբուս, որը և՛ տարողունակ է, և՛ 

շարժունակ: 

 

Փորձի արդյունքում աշակերտները հանգեցին առաջադրված խնդրի լուծմանը՝ 

միաժամանակ համադրելով մի քանի միջոցներ և մոտեցումներ: 

Գյուտարարական խնդիրների լուծման տեսության մեթոդաբանության հիմքը 

համապիտանի է ցանկացած ոլորտի ստեղծագործ խնդիրների լուծման համար, 

մասնավորապես «Տեխնոլոգիա» առարկայի ուսուցիչների դասավանդման գործընթացումֈ  

Այն հանգում է սովորական առարկաների կամ երևույթների այլընտրանքային 

կիրառման նոր եղանակների հայտնաբերմանըֈ Օրինակ, սովորական հեղույսի կիրառման 

քանի՞ նոր եղանակներ կարելի է գտնելֈ Ինչպիսի՞ կապ կարելի է գտնել առաջին հայացքից 

իրար հետ ոչ մի կապ չունեցող թեմաների միջևֈ Ինչպե՞ս շրջանցել միտքը եկած առաջին 

«ճիշտ» պատասխանըֈ Սովորել փոխատեղել իրականությունը, մշտապես ինքդ քեզ 

հարցադրելով. «Իսկ եթե՞…»ֈ Այս մեթոդը հնարավորություն է տալիս ավելի լավ 

ուսումնասիրել ընտրված թեման, երևույթը, առարկանֈ 

Այսպիսով, վերը նշված բոլոր փաստարկները նպաստում են ստեղծագործ 

մտածելակերպի զարգացմանը, սովորեցնում տրամաբանել, դյուրացնում 

տրամաբանական խնդիրների լուծումը, հնարավորություն ընձեռում շարունակաբար 

սովորելֈ Ստացվում է, որ մանկավարժական և գյուտարարական խնդիրների լուծման 

տեսության նպատակներն ու խնդիրները համադրվում ենֈ Այս հանգամանքը նպաստում է 

գյուտարարական խնդիրների լուծման տեսության ներդրմանը մանկավարժական 

գործընթացումֈ 

ԳԽԼՏ - մանկավարժությունը մեթոդ է, որի մեթոդաբանական հիմքը ներառում է այն 

մանկավարժական սկզբունքները, որոնք բերում են ուսումնամեթոդական 

գործունեությամբ, բազմակողմանի զարգացած  անհատների դաստիարակությանը, 

աշակերտների կողմից մասնագիտության ճիշտ ընտրությանը: Վերջինս բխում է 

հանրակրթական դպրոցում ստացած գիտելիքներից և ձեռք բերած կարողություններից, 

որոնց մեջ իրենց որոշակի դերն ունի թե՛ մանկավարժների և թե՛ ծնողների 

մասնագիտական հեղինակությունըֈ Առանձնապես ԳԽԼՏ տիրապետող ։մանկավարժը, ով, 

հիմնականում տեխնոլոգիական առարկաների (տեխնոլոգիա, գծագրություն, եռաչափ 

մոդելավորում, թվային կառավարմամբ հաստոցների շահագործում, ռոբոտաշինություն) 

ուսուցիչն է` հանդիսանալով հարուստ գիտելիքներով ստեղծագործ անհատականություն, 

ունակ է իր խորհրդատվությամբ ուղղորդելու աշակերտներին առաջադրված խնդիրների 

լուծման գործընթացումֈ 

ԳԽԼՏ - մեթոդի կիրառմամբ առաջադրված  խնդիրների լուծման շրջանակներում 

մշակված հնարքներն ու ալգորիթմները, միաժամանակ հնարավորություն են ընձեռում 

այնպիսի հայտնի մեթոդների կիրառում, ինչպիսիք են «Նախագծերի մեթոդը», 

«Մտագրոհը»,  «Սինեկտիկան», «Ձևաբանական վերլուծությունը», «Առանցքային 

օբյեկտների մեթոդը» և դրանց տարատեսակներըֈ 

Արդի ԳԽԼՏ - մանկավարժությունը կիրառելի է նախադպրոցական և դպրոցական 

տարիքային խմբերից մինչև ուսանողների և մեծահասակ մասնագետների համար 

սահմանված դասընթացներումֈՍտեղծագործական հմտությունների զարգացման համար 

«Տեխնոլոգիա» առարկան դասավանդող ԳԽԼՏ տիրապետող մանկավարժների համար 

հիմք և հետազոտական խնդիրների շտեմարան են ծառայում այնպիսի առարկաներ, 

որպիսիք են ֆիզիկայի, կենսաբանության, բնապահպանության, արվեստի, տեխնիկայի և 

տեխնոլոգիայի, ինչպես նաև ձեռնարկատիրության և բիզնեսի ոլորտներն ընդգրկող 

առարկաներ, ինչպիսիք ներառված են «Տեխնոլոգիա և ձեռնարկչություն» 

մասնագիտության ուսումնական պլաններում: 

Յուրաքանչյուր տարիքային խմբի համար կարելի է մշակել ալգորիթմական 

ընթացակարգեր և մեթոդներ, որոնք հնարավորություն են տալիս սովորողներին 

աշխատել նոր գյուտերի և բացահայտումների ուղղությամբ, ինքնահաստատվել 

ստեղծածարության մեջֈ Այդպիսի ընթացակարգ էր մեր կողմից հ.79 դպրոցի 7-րդ 

դասարանների աշակերտներին առաջադրված խնդրի լուծման փուլերի և տարբերակների 

ձևակաղապարը և խնդրի լուծման առաջարկըֈ ԳԽԼՏ-մանկավարժության մեջ որակյալ, 

գործիքային ուսուցման պարտադիր պայման է ոչ միայն համապատասխան մեթոդների և 

փուլերի զարգացման յուրացումը, այլ նաև այդ մեթոդների ստեղծման միջոցների 

յուրացումըֈ Հատկապես կարևոր է ստեղծագործ երևակայության զարգացումը, որը 

նախատեսված է սովորողի ոչ սովորական գաղափարների հետ աշխատելու կարողության 

ձևավորմամբ: 

Վերջինս հնարավորություն է ընձեռում առավելագույնս վեր հանել տեխնոլոգիական 

առարկաների հնարավորությունները՝ նախագծային ուսուցման մեթոդի կիրառմամբ 

դասավանդելու ընթացքումֈ Չի բացառվում, որ այդ պարագայում ի հայտ կգան տարբեր 

ուսումնական առարկաների և աշակերտների տարիքային առանձնահատկությունների 

փոխկապակցվածությունֈ Հենց այս հատկությունն էլ կարևորում է մեթոդի 

ստեղծարարությունը, համապիտանիությունը և տարբեր ուսումնական առարկաների 

համակցվածությունըֈ 

Այսպիսով, հիմնական դպրոցի բարձր դասարանի աշակերտների հետ 

իրականացրած գիտափորձի արդյունքում պարզվեց, որ  հանրակրթական յուրաքանչյուր 

առարկա, առանձնապես տեխնոլոգիական առարկաները, պետք է դասավանդվի մյուս 

առարկաների հետ համակցվածֈ Չպետք է միմյանցից տարանջատել մասնավորապես 

բնագիտական առարկաները, այլ պետք է դրանք դիտարկել միասնական 

համապատկերումֈ  Նման տեսլականով դպրոցը կարող է դառնալ միմյանց հետ 

փոխկապակցված  գիտելիքների մտածողության մոդել, որտեղ ուսուցումը կառուցված 

կլինի միևնույն երևույթը տարբեր առարկաների միասնական հասկացողությունների 

հարթության վրա դիտարկման սկզբունքովֈ 

 

 

 

ԳՐԱԿԱՆՈՒԹՅՈՒՆ 

1. Альтшуллер Г.С., Третье тысячилетие. Сборник научной фантастики. Вып.14. - М: 

"Знание", 1974. - 3 - 52 с.  

2. Гин А.А. Приемы педагогической техники. — М.: „Вита-Пресс―, 1999.- 88 с.;  9-е 

изд., 2009.-112 с. 



94 
 

РЕЗЮМЕ 

ПРИМЕНЕНИЕ ТЕОРИИ РЕШЕНИЯ ИЗОБРЕТАТЕЛЬСКИХ ЗАДАЧ В ПРОЦЕССЕ 

ОБУЧЕНИЯ ТЕХНОЛОГИЧЕСКИХ ДИСЦИПЛИН  

 САГРАДЯН А. И.,  АЙВАЗЯН А. В., АКОБЯН А. С. 
 

Теория решения изобретательских задач (ТРИЗ) - это набор алгоритмов и методов 

совершенствования творческого мышления учащегося. Преимущества теории, которые 

рассматриваются в статье, максимально можно выявить при преподавании 

общеобразовательных технологических предметов (технология, черчение, информатика, 

роботостроение) с помощью проектного метода обучения. Здесь особенно подчеркивается 

развития творческого воображения учащегося, с целью - формирования творческих 

личностей с сильным мышлением. В статье рассматриваются возможности применения 

теории в основной школе при преподавании предмета «Технология». 

 

 

 

 

 

SUMMARY 

THE APPLICATION OF THE THEORY OF INVENTIVE PROBLEMS SOLVING IN THE 

PROCESS OF TEACHING TECHNOLOGICAL DISCIPLINES 

 SAHRADYAN A. I.,  AYVAZYN A. V., HAKOBYAN A. S. 
 

Inventive Problem Solving Theory (IPST) - a set of algorithms and methods for improving 

the creative thinking of the students. The advantages of the theory, which are discussed in the 

article, most can be identified in the application of the project method of teaching (technology, 

technical drawing, computer science,  robotics). It particularly emphasizes development of the 

creative imagination of the student, as well as a goal - in terms of the formation of creative 

individuals with a strong mindset. The article examines the possibility of applying the theory to 

the pedagogical process of primary school in teaching the course "Technology". 

 

 

  

 

 

 

 

 

 

 

 

 

 

 

 

 

 

 


